
1 Rezyme ekzekutive  
Infrastruktura e transportit ofron rrjete dhe shërbime të transportit nga të cilat varet ekonomia 
e Maqedonisë së Veriut. Sektori i transportit është shtytës kryesor i rritjes ekonomike dhe 
tregtisë. Sistemi efikas i infrastrukturës së transportit e lehtëson lëvizshmërinë individuale dhe 
lëvizjen e mallrave, duke siguruar qasje të barabartë dhe të sigurt në punësimin dhe shërbimet, 
të tilla si shëndetësia, arsimi dhe promovimi i aktivitetit ekonomik.  

Infrastruktura themelore e transportit në Republikën e Maqedonisë së Veriut është relativisht 
mirë e vendosur dhe mund të konsiderohet si bazë e mirë për zhvillimin dhe modernizimin e 
mëtejshëm. Zhvillimi i mëtejshëm i sektorit të transportit do të kontribuojë në konkurrencën e 
ekonomisë nacionale dhe zhvillimin e qëndrueshëm dhe të barabartë rajonal. 

Qasja e re për hartimin e Strategjisë Nacionale Zhvillimore (SNZH) për sektorin e transportit i 
integron prioritetet më të gjera shoqërore, ekonomike dhe politike. Me qasjen e tillë ka 
perspektiva më të mira të qëndrueshmërisë dhe potencialin për ta zvogëluar shpërndarjen e 
pabarabartë të të ardhurave dhe shpenzimeve nga menaxhimi i mjeteve të transportit dhe 
resurseve të tjera të lidhura me to në kontekstin gjeografik, social dhe gjenerues. Për të arritur 
lëvizshmërinë e qëndrueshme për të gjithë, kuadri strukturor për menaxhimin efikas të sektorit 
të transportit kërkon resurse të mjaftueshme, strukturë institucionale funksionale dhe zbatimin 
e metodave efikase rregullatore dhe kontrolluese.  

Ky raport, i cili është në gjashtë pjesë, nga analiza e bërë e sektorit të transportit paraqet pasqyrë 
të disa prej aspekteve kryesore që lidhen me menaxhimin e sektorit të transportit dhe 
infrastrukturës së transportit që duhet të jenë pjesë e procesit të zhvillimit të SNZH-së. Analiza 
është bërë sipas qasjeve moderne për menaxhimin e integruar të mjeteve të transportit të 
infrastrukturës, parimeve kryesore të menaxhimit të mirë, ruajtjes së mjedisit jetësor, 
rezistencës së infrastrukturës së transportit ndaj ndryshimeve klimatike dhe përmirësimit të 
sigurisë. Në pjesën e parë dhe të dytë, raporti i analizës trajton kontekstin, mjedisin strategjik, 
palët kryesore të interesuara dhe sfidat kryesore të pesë nënsektorëve të transportit:  

- infrastruktura e transportit rrugor;  
- infrastruktura e transportit hekurudhor;  
- transporti ajror dhe operatorët; dhe  
- transporti ujor - liqenor dhe   
- transporti urban  

Konkretisht, qëllimet strategjike përmes pesë nënsektorëve të sektorit të transportit janë 
fokusuar kryesisht në përmirësimin e qasjes dhe sigurisë së lidhjeve me vendet fqinje nëpërmjet 
mbindërtimit dhe modernizimit të infrastrukturës së transportit përgjatë rrjetit gjithëpërfshirës 
South East Europe Transport Observatory SEETO Observatori i Transportit të Evropës 
Juglindore, si pjesë e rrjetit TEN-T (Korridoret VIII, X dhe dega X g). Këto aktivitete janë në 
përputhje me standardet e Bashkimit Evropian dhe janë me rëndësi thelbësore për përmirësimin 
e cilësisë së jetës së njerëzve dhe për arritjen e zhvillimit të qëndrueshëm ekonomik të vendit. 

Në pjesët e para të raportit është paraqitur struktura institucionale dhe palët e interesuara 
kryesore, roli i tyre në sistemin e transportit, roli dhe kontributi i tyre në hartimin e SNZH-së. 
Në mënyrë plotësuese, në këtë pjesë është përfshirë pasqyra e politikave nacionale relevante, 
dokumenteve strategjike, të cilat janë bazë e mirë për procesin e hartimit të SNZH-së për 
sektorin e transportit. Më tutje, Raporti u referohet sfidave kryesore në menaxhimin e 
infrastrukturës së transportit, në bazë të dokumenteve të kontrolluara dhe të dhënave të 
disponueshme, të cilat mund të përdoren si bazë për pasqyrën e përgjithshme të gjendjes 

momentale të infrastrukturës së transportit dhe vendosjen e indikatorëve të përgjithshëm për 
ndjekjen e rezultateve dhe qëllimeve të përcaktuara për zhvillimin e qëndrueshëm. 
 
Në pjesën e fundit të raportit, është dhënë pasqyra e lidhjes me temat ndërsektoriale kryesore: 
Menaxhimi i rreziqeve dhe rezistenca e Infrastrukturës, Barazia gjinore dhe inkluzioni, 
Inkluzioni social, Mjedisi jetësor, Shëndetësia, Qeverisja e mirë, Digjitalizimi dhe inovacionet, 
dhe qasja e bazuar në të drejtat e njeriut. Në fund, në raport theksohen konkluzionet e 
përgjithshme nga analiza e bërë, si bazë për rekomandimet e përgjithshme për procesin e 
mëtejshëm të hartimit të SNZH-së për sektorin e transportit. 
 


